
SURUHANJAYA PILIHAN RAYA MALAYSIA 

KENYATAAN MEDIA 

BIL. 40/2026  

 

PAMERAN SYOR KAJIAN SEMULA PERSEMPADANAN (KSP) 

BAHAGIAN-BAHAGIAN PILIHAN RAYA PERSEKUTUAN DAN 

NEGERI SARAWAK KALI KE-7 SEMASA JEREBU  

 

1. Suruhanjaya Pilihan Raya Malaysia (SPR) mengambil maklum 

mengenai pengisytiharan darurat oleh Kebawah Duli Yang Maha Mulia 

Seri Paduka Baginda Yang di-Pertuan Agong bagi seluruh Bahagian 

Serian, Sarawak berikutan keadaan jerebu yang telah mencapai 

tahap pencemaran udara yang membahayakan kesihatan dan 

keselamatan orang awam seperti yang disiarkan dalam Kenyataan 

Media Pejabat Perdana Menteri bertarikh 4 September 2026 (Jumaat).   

 

2. SPR memahami bahawa keadaan ini berpotensi menimbulkan 

kesukaran kepada orang awam untuk hadir ke lokasi pameran 

fizikal syor KSP Bahagian-Bahagian Pilihan Raya Persekutuan 

dan Negeri Bagi Negeri Sarawak Kali Ke-7 khususnya di kawasan 

yang telah diisytiharkan darurat. 

 

3. Oleh yang demikian, SPR menyarankan agar orang awam 

menggunakan saluran alternatif seperti berikut: 

 

i. Membuat semakan maklumat dan syor secara dalam talian 

(online) pautan https://myst.spr.gov.my;  atau 

https://myst.spr.gov.my/

ii. Menghubungi Hotline KSP Sarawak di talian 082-549420 atau 

e-mel ke ksp@spr.gov.my untuk sebarang pertanyaan. 

 

4. Tempoh pameran syor KSP Sarawak adalah dari 1 September 

hingga 30 September 2026, dan pihak yang layak boleh 

mengemukakan representasi dengan menggunakan saluran secara 

dalam talian (online) khususnya sekiranya keadaan jerebu 

menjejaskan kemampuan untuk hadir ke lokasi pameran secara fizikal 

di lokasi-lokasi lain sekitar Sarawak. 

 

5. SPR sentiasa mengutamakan keselamatan dan kesejahteraan orang 

awam serta akan terus memantau perkembangan keadaan semasa 

dan mengambil langkah yang bersesuaian bagi memastikan urusan 

KSP Sarawak Ke-7 dapat dilaksanakan dengan teratur. 

 

DATUK KHAIRUL SHAHRIL BIN IDRUS 
Setiausaha 
Suruhanjaya Pilihan Raya Malaysia 
4 September 2026 / 22 Rabiulawal 1448H 


